REPUBLIKA E SHQIPERISE

KOMISIONI | PAVARUR | KUALIFIKIMIT

Nr. 394 Akti

Nr. 527 Vendimi
Tirané, mé 4.5.2022

VENDIM

Trupi gjykues i Komisionit té Pavarur té Kualifikimit, i pérbéré nga:

Roland lIlia
Etleda Ciftja
Pamela Qirko

Kryesues
Relatore
Anétare

asistuar gjaté procesit té vendimmarrjes nga sekretarja gjyqésore, znj. Resilda Bilaj, né prezencé
edhe té vézhguesit ndérkombétar, z. Francesco Ciardi, né datén 4.5.2022, né seliné e Komisionit
té Pavarur té Kualifikimit, mori né shqyrtim, mbi bazé dokumentesh, ¢céshtjen qé i pérket:

SUBJEKTI I RIVLERESIMIT:

OBJEKTI:

BAZA LIGJORE:

Znj. Anila Capo (Zere), me detyré gjygtare né Gjykatén
e Rrethit Gjyqésor Tirané.

Ndérprerja e procesit té rivlerésimit kalimtar.

Neni G i Aneksit té¢ Kushtetutés sé Republikés sé
Shqipérisé;

Ligji nr. 84/2016, “Pér rivlerésimin kalimtar t&
gjyqtaréve dhe prokuroréve né Republikén e Shqipéris€”;

Germa “a”, e pikés 1, té nenit 64 dhe neni 65 i ligjit
nr. 96/2016, “Pér statusin e gjyqtaréve dhe prokuroréve
né€ Republikén e Shqipérisé”;

Vendimi nr. 78, daté 12.12.2017, i Gjykatés
Kushtetuese.



KOMISIONI | PAVARUR | KUALIFIKIMIT,

pasi dégjoi arsyetimin ligjor dhe rekomandimin e relatores sé ¢éshtjes, mori né shqyrtim dhe
analizoi vendimin nr. *** daté 25.2.2022, té Késhillit té Larté Gjyqésor, shkresén nr. *** daté
29.3.2022, té Késhillit té Larté Gjygésor, pér arsyet e hegjes doré nga statusi i magjistratit nga
subjekti i rivlerésimit Anila Capo (Zere), e cila ka kérkuar ndérprerjen e procesit té rivlerésimit,
si dhe e bisedoi ¢éshtjen né térési,

VEREN:

I. RRETHANAT E CESHTJES

1. Subjekti i rivlerésimit Anila Capo (Zere), gjaté periudhés sé procesit té hetimit administrativ,
ka ushtruar detyrén e gjyqtares né Gjykatén e Rrethit Gjygésor Tirané. Pér shkak té ligjit nr.
84/2016, “Pér rivlerésimin kalimtar t&€ prokuroréve dhe gjyqtaréve né Republikén e Shqipéris€”,
ky subjekt, i &shté nénshtruar procesit té rivlerésimit, ex officio, né bazé té pikés 3, té nenit
179/b, té Kushtetutés sé Republikés sé Shqipérisé.

2. Né bazé t€ ligjit nr. 84/2016, “Pér rivlerésimin kalimtar t€ gjyqtaréve dhe prokuroréve né
Republikén e Shqipérisé”, znj. Anila Capo (Zere), i éshté nénshtruar procesit té rivlerésimit,
duke u shortuar mé 16.12.2019, nga trupi gjykues i pérbéré nga komisionerét: Pamela Qirko,
Roland Ilia dhe Etleda Ciftja.

3. Menjéheré pas hedhjes sé shortit u administruan raportet e vlerésimit t& hartuara nga:
Inspektorati i Larté i Deklarimit dhe Kontrollit té Pasurive dhe Konfliktit té Interesave (né vijim
ILDKPKI), sipas neneve 31 — 33 té ligjit nr. 84/2016; Drejtoria e Sigurimit té€ Informacionit té
Klasifikuar (né vijim DSIK), sipas neneve 34 — 39 t& ligjit nr. 84/2016; dhe, mé tej, Késhilli i
Larté Gjyqésor, sipas neneve 40 — 44 t€ ligjit nr. 84/2016.

4. Trupi gjykues, me vendimin e datés 13.1.2020, vendosi té fillojé njé hetim administrativ té
thellé dhe té gjithanshém, sipas ligjit nr. 84/2016, me géllim vlerésimin e té gjitha fakteve dhe
rrethanave té nevojshme pér procedurén e rivlerésimit, si dhe té caktojé kryesues té trupit
gjykues komisionerin Roland lIlia. Té gjithé anétarét deklaruan mospasjen e konfliktit té
interesit.

5. Trupi gjykues, me ané té postés elektronike?, daté 13.1.2020, njoftoi subjektin e rivlerésimit
se Komisioni i Pavarur i Kualifikimit ka filluar procesin e rivlerésimit kalimtar, né pérputhje
me nenin 179/b té Aneksit té Kushtetutés, si dhe t€ ligjit nr. 84/2016, “Pér rivlerésimin kalimtar
té gjyqtaréve dhe prokuroréve né Republikén e Shqipérisé”, gjithashtu, u njoftua me pérbérjen
e trupit gjykues, té shortuar mé 16.12.2019 dhe iu kérkua té deklaronte nése ishte né kushtet e
konfliktit té interesit me anétarét e tij.

6. Né mbledhjen e datés 14.2.2022, trupi gjykues, né prani té vézhguesit ndérkombétar, pasi
arriti né pérfundimin se provat né lidhje me kriterin e pasurisé kané nivelin e provueshmérise,

1E-mail, daté 13.1.2020, “Komisioni — Njoftim pér fillimin e procesit t& rivlerésimit dhe kérkesé pér informacion shtesé”.



me vendimin e datés 14.2.2022, vendosi té mbyllé hetimin administrativ kryesisht pér subjektin
e rivlerésimit Anila Capo (Zere) vetém pér kriterin e pasurisé, si dhe té njoftojé subjektin se ka
barrén e provés pér té provuar té kundértén e rezultateve té hetimit, sipas pércaktimeve té nenit
52 t& ligjit nr. 84/2016, “Pér rivlerésimin kalimtar té gjyqtaréve dhe prokuroréve né Republikén
¢ Shqipérisé”, si dhe té nenit D té Aneksit té Kushtetutés.

7. Me ané té postés elektronike?, né datén 14.2.2022 subjekti i rivlerésimit u njoftua mbi
vendimin e trupit gjykues pér mbylljen e hetimit administrativ kryesisht dhe kalimin e barrés
Sé proveés pér kriterin e pasurisé. Subjektit iu béné me dije té drejtat gé gézon sipas ligjit pér: (i)
njohjen me dokumentet e dosjes dhe marrjen kopje té tyre menjéheré pas marrjes sé njoftimit;
(i1) té drejtén pér té thirrur déshmitar apo marrjen e ¢do prove mbéshtetése; (iii) té drejtén pér
té paraqitur shpjegime apo prova me shkrim né lidhje me rezultatet e hetimit, jo mé voné se
data 28.2.2022. Bashkélidhur kétij e-mail-i, subjektit té rivlerésimit iu dérguan: (i) rezultatet e
hetimit kryesisht né versionin word dhe pdf; (ii) analiza financiare né excel; si dhe (iii)
shpjegimet mbi analizén financiare.

8. Subjekti i rivlerésimit u njoh dhe mori kopje té dokumentacionit pérbérés té dosjes sé hetimit
kryesisht nga Komisioni.

9. Né datén 21.2.2022, me ané té postés elektronike®, subjekti i rivlerésimit kérkoi shtyrje té
afatit té paragitjes sé provave dhe shpjegimeve sipas nenit 52 té ligjit nr. 84/2016, pér barrén e
provés kaluar me rezultatet e hetimit kryesisht té dérguara nga trupi gjykues né datén 14.2.2022.
Né té njéjtin e-mail subjekti i rivlerésimit kérkoi pérfshirjen né rezultatet e hetimit edhe té dy
kritereve té tjera té vlerésimit: kontrollit té figurés dhe vlerésimi i aftésive profesionale.

10. Komisioni, me ané té postés elektronike*, né datén 22.2.2022 njoftoi subjektin se mund t’i
dérgonte shpjegimet dhe provat sipas nenit 52 té ligjit nr. 84/2016, né pérgjigje té barrés sé
provés deri né datén 7.3.2022, pér provat qé nuk kishte pasur mundési t’i siguronte nga
autoritetet shtetérore dhe, ndérkohé, pér provat dhe shpjegimet gé nuk kishte kérkuar shtyrje
afati, Komisioni i kérkoi t’i dérgonte brenda datés 28.2.2022. Ndérkohé gé, lidhur me kérkesén
pér pérfshirjen né rezultatet e hetimit té kontrollit té figurés dhe vlerésimin e aftésive
profesionale, Komisioni e informoi se nése me ané té shpjegimeve dhe provave gjaté procesit
né vazhdim subjekti arrin té provojé té kundértén e rezultateve té hetimit pér kriterin e pasurisé,
trupi gjykues, né pérputhje me ligjin nr. 84/2016, diskuton dhe vendos pér té dy kriteret e tjera.

11. Né datén 28.2.2022, me ané té postés elektronike® dhe shkresés sé depozituar né Komision,
subjekti i rivlerésimit paragiti shpjegime dhe prova né pérgjigje té barrés sé provés mbi kriterin
e pasurisé, kaluar me ané té rezultateve té hetimit administrativ, pér até pjesé té barrés sé provés
pér té cilin subjekti nuk Kkishte kérkuar shtyrje té afatit té paragitjes sé prapésimeve.

12. Ndérkohé gé&, Komisioni ishte né pritje té provave dhe shpjegimeve té barrés sé provés pér
té cilat subjekti kérkoi kohé shtesé dhe shtyu afatin deri né datén 7.3.2022. Me ané té postés

2E-mail, daté 14.2.2022, ora 14:52, “Komisioni — Njoftim mbi mbylljen e hetimit kryesisht mbi procesin tuaj t& rivlerésimit”.
3E-mai|, daté 21.2.2022, ora 13.37, “Kérkesé pér shtyrje afati”.

4E-mai|, daté 22.2.2022, ora 14:55, Re: “Kérkesé pér shtyrje afati”.

SE-mail, daté 28.2.2022, ora 14:39, “Shpjegime né lidhje me raportin paraprak dhe pasqyra”.



elektronike®, né datén 4.3.2022 subjekti i rivlerésimit njoftoi se ka paraqitur kérkesé pér
doréheqje té parevokueshme nga statusi i gjyqtarit dhe funksioni i gjyqtares né Gjykatén e
Rrethit Gjygésor Tirané, duke bashkélidhur edhe kopje té kérkesés. Gjithashtu, Késhilli Larté
Gjyqgésor ka dérguar me ané té postés elektronike kopjen e kérkesés sé depozituar nga subjekti
i rivlerésimit, administruar me shkresén nr. *** prot., daté 4.3.2022, nga KLGj-ja.

13. Mé tej, né datén 30.3.2022, Komisioni administroi shkresén nr. *** prot., daté 29.3.2022,
té KLGJ-s€, me ané té sé cilés u njoftua se né mbledhjen e datés 25.3.2022 éshté marré vendimi
nr. *** daté 25.3.2022, né té cilin éshté vendosur deklarimi i mbarimit té statusit té magjistratit
pér znj. Anila Capo (Zere), gjygtare né Gjykatén e Rrethit Gjygésor Tirané, pér shkak té
doréheqjes sé saj. Bashkélidhur késaj shkrese KLGJ-ja dérgoi kopjen e vendimit nr. ***  daté
25.3.2022.

14. Bazuar né faktet se: (i) KLGJ-ja, me vendimin nr. *** daté 25.3.2022, ka vendosur
deklarimin e mbarimit té statusit té magjistratit pér znj. Anila Capo (Zere), gjyqtaré né Gjykatén
e Rrethit Gjygésor Tirané, pér shkak té doréhegjes nga ky status; (ii) subjekti i rivlerésimit nuk
ka ushtruar té drejtén e ankimit ndaj vendimit nr. *** daté 25.3.2022, t&é KLGj-sé&, Komisioni
me ané té postés elektronike i kérkoi subjektit té rivlerésimit konfirmimin e vullnetit té tij té
pavesuar pér doréhegjen nga statusi i magjistratit, duke e njoftuar edhe mbi pasojat e késaj
doréheqjeje pér efekt té procesit té rivlerésimit.

15. Subjekti i rivlerésimit u njoftua me ané té postés elektronike gé konfirmimin mund ta jepte
duke u dégjuar né seancé dégjimore, si njé e drejté e saj, sipas parashikimeve té nenit 55 té ligjit
nr. 84/2014, “Pér rivlerésimin kalimtar t€ gjyqtaréve dhe prokuroréve né Republikén e
Shqipérisé” ose nése nuk déshiron té dégjohet né seancé dégjimore pér kété konfirmim me ané
té postés elektronike, né adresén e e-mail-it, q¢ komunikon pér efekt té procesit té
rivlerésimit, subjekti mund té konfirmojé se nuk déshiron té paragitet né seancé dégjimore, si
dhe konfirmon vullnetin e saj té liré dhe té pavesuar né lidhje me doréhegjen e dhéné prané
KLGJ-sé.

16. Subjekti i rivlerésimit, me ané té postés elektronike, konfirmoi vullnetin e saj se nuk
déshiron té dégjohet né seancé dégjimore dhe konfirmoi vullnetin e saj té liré dhe té pavesuar
né lidhje me doréhegjen e parashtruar dhe té miratuar nga KLGJ-ja.

17. Komisioni konstatoi se me vendimin nr. *** daté 25.3.2022, Késhilli i Larté Gjyqésor
vendosi deklarimin e mbarimit té statusit té magjistratit pér znj. Anila Capo (Zere) , gjyqtare né
Gjykatén e Rrethit Gjygésor Tirané.

Il. ARSYET E PERFUNDIMIT TE PROCESIT TE RIVLERESIMIT
a. Orientimi i Kolegjit té Posacém té Apelimit’

18. Kolegji i Posacém Apelimit, né lidhje me praktikat e gjykimit té ¢éshtjeve gé lidhen me
institutin e doréhegjes sé subjekteve té rivlerésimit nga procesi né faza té ndryshme té tij, po
késhtu edhe pasojat juridike qé sjell ndérprerja e procesit, orienton Komisionin gé pér zgjidhjen

SE-mail, daté 4.3.2022, ora 09:47, “Kérkess”.
"Referojuni vendimit nr. 1/2018 (JR), daté 11.6.2018, paragraféve 96 dhe 97, té Kolegjit.



e kétyre céshtjeve, duke respektuar parimin e transparencés né zhvillimin e procedurés sé
rivlerésimit té verifikojé vullnetin e pavesuar pér doréhegjen e dhéné, e cila duhet té keté burim
té ligjshém njé prej institucioneve té caktuara me ligj.

19. Si sanksion kushtetues pér raste té ngjashme, Komisioni orientohet qé, pérvec ndérprerjes
sé procesit té rivlerésimit, t¢ vendosé edhe ndalimin e emérimit té subjektit té rivlerésimit
gjyqtar ose prokuror té ¢do niveli, anétar té Késhillit té Larté Gjyqgésor ose té Késhillit té Larté
té Prokurorisé, Inspektor té Larté té Drejtésisé ose Prokuror té Pérgjithshém, pér njé periudhé
15-vjecare.

b. Verifikimi i vullnetit té pavesuar pér doréheqje

20. Né Komisionin e Pavarur té Kualifikimit, né datén 30.3.2022 éshté depozituar njoftimi i
vendimit té Késhillit té Larté Gjygésor — pér mbarimin e statusit t€ magjistratit népérmjet
paragitjes sé doréhegjes.

21. KLGj-ja, bazuar né kérkesén pér doréhegje té béré nga subjekti i rivlerésimit, me vendimin
nr. *** daté 25.3.2022, ka vendosur deklarimin e mbarimit té statusit t& magjistratit pér znj.
Anila Capo (Zere), me detyré gjyqgtare né Gjykatén e Rrethit Gjygésor Tirané. Pér kété vendim,
krahas Komisionit, &shté njoftuar edhe subjekti i rivlerésimit Anila Capo (Zere).

22. Gjithashtu, Keéshilli i Larté Gjygésor, me ané té postés elektronike ka dérguar aktet e
depozituara nga znj. Anila Capo (Zere) pér hegjen doré nga statusi i magjistratit, respektivisht
kérkesén e datés 4.3.2022.

23. Mé tej, me shkresén nr. *** prot., daté 22.4.2022, KLGj-ja ka informuar Komisionin se me
shkresén *** prot., daté 21.4.2022, i éshté kérkuar informacion (né rrugé elektronike dhe me
posté) Gjykatés Administrative t€ Apelit Tirané nése znj. Anila Capo (Zere) ka paragitur ose jo
ankim né kété gjykaté ndaj vendimit nr. *** daté 25.3.2022, té KLGJ-sé. Pérmes komunikimit
elektronik té datés 21.4.2022, Gjykata Administrative e Apelit Tirané ka véné né dijeni KLGJ-
né se deri né datén 20.4.2022 nuk éshté paraqitur ankim ndaj kétij vendimit

c. Ftesa pér seancé dégjimore dhe géndrimi i subjektit té rivlerésimit

24. Pér zhvillimin e njé procesi té rregullt ligjor dhe té drejtés qé gézon subjekti i rivlerésimit
pér t’u dégjuar, bazuar né nenin 55, t€ ligjit nr. 84/2016, daté 22.9.2020, Komisioni, me ané té
postés elektronike®, njoftoi subjektin se doréhegja gjaté procesit té rivlerésimit bazohet né
nenin G, té Aneksit té Kushtetutés sé Republikés sé Shqipérisé, i cili ka parashikuar mundésiné
e subjektit té rivlerésimit pér té dnéné doréhegjen, si vijon: “(i) subjekti i rivlerésimit mund té
japé doréheqgjen nga detyra dhe né kété rast procesi i rivlerésimit ndérpritet; (ii) subjekti i
rivlerésimit gé doréhiget sipas késaj dispozite, nuk mund té emérohet gjyqtar ose prokuror i
c¢do niveli, anétar i Késhillit té Larté Gjygésor ose i Késhillit té Larté té Prokurorisé, Inspektor
i Larté i Drejtésisé ose Prokuror i Pérgjithshém, pér njé periudhé 15-vjecare” dhe, pér kété
arsye, i kérkoi subjektit té shprehte né ményré té garté dhe té pavesuar vullnetin mbi doréhegjen
nga statusi i magjistratit né seancé dégjimore ose me ané té postés elektronike.

8E-mail, daté 26.4.2022, ora 11:47, “Komisioni — konfirmim i vullnetit t& doréheqjes nga procesi juaj i rivlerésimit .



25. Subjekti i rivlerésimit Anila Capo (Zere), me ané té postés elektronike®, konfirmoi vullnetin
e saj se nuk déshiron té paragitet né seancé dégjimore dhe konfirmoi sérish vullnetin e saj té
liré dhe té pavesuar né lidhje me doréheqjen e saj té parashtruar dhe té miratuar nga KLGJ-ja.

26. Referuar akteve sa mé sipér, Komisioni konfirmon vullnetin e pavesuar té subjektit pér
doréhegjen e paragitur prané KLGJ-s€, si dhe konfirmimin se nuk do té dégjohet né seancé
dégjimore publike, pasi znj. Anila Capo (Zere) ka paraqgitur doréhegjen para Késhillit té Larté
Gjygeésor dhe pasi ky késhill ka vendosur mbarimin e statusit té magjistratit, subjekti nuk ka
paragitur ankim ndaj kétij vendimi, i cili ka marré formé té preré.

d. Ligji i zbatueshém pér ndérprerjen e procedurés sé rivlerésimit

27. Né germén “a”, pika 1, t€ nenit 64, té ligjit nr. 96/2016, “Pér statusin e gjyqtaréve dhe
prokuroréve né Republikén e Shqipéris€”, pércaktohet se statusi i magjistratit mbaron kur jep
doréhegjen.

28. Neni 65 i ligjit nr. 96/2016, “Pér statusin e gjyqtaréve dhe prokuroréve né Republikén e
Shqipérisé”, ka parashikuar procedurén qé duhet ndjekur pér mbarimin té statusit t€ magjistratit
népérmjet doréheqjes, si vijon:

“1. Magjistrati mund té kérkojé mbarimin e statusit, népérmjet paraqitjes sé doréhegjes para
Késhillit pérkatés.

2. Doréhegja duhet té jeté me shkrim dhe nuk éshté e nevojshme té jeté e arsyetuar. Doréhegja
jep efektet né fund té muajit pasardhés, nga dita kur Késhilli merr deklarimin me shkrim té
doréheqgjes. Mbarimi i statusit t€ magjistratit deklarohet me vendim té Késhillit jo mé voné se
dy javé nga mbarimi i statusit .

29. Neni G i Aneksit té Kushtetutés sé Republikés sé Shqipérisé ka parashikuar mundésiné e
subjektit té rivlerésimit pér té dhéné doréheqjen, si vijon:

“I. Subjekti i rivlerésimit mund té japé doréhegjen nga detyra dhe né kété rast procesi i
rivlerésimit ndérpritet.

2. Subjekti i rivlerésimit qé doréhiget sipas késaj dispozite, nuk mund té emérohet gjygtar ose
prokuror i ¢cdo niveli, anétar i Késhillit té Larté Gjyqgésor ose i Késhillit té Larté té Prokurorise,
Inspektor i Larté i Drejtésisé ose Prokuror i Pérgjithshém, pér njé periudhé 15-vjecare”.

30. Vendimi nr. *** daté 12.12.2017, i Gjykatés Kushtetuese, paragrafi 43, ka interpretuar,
ndér té tjera, lidhjen ndérmjet kétyre dy dispozitave, si vijon:

“[...] Gjykata thekson se, pér sa kohé gé subjekti i rivlerésimit éshté né detyré dhe procesi i
rivlierésimit nuk ka pérfunduar ende, ai ka té drejtén té japé doréheqgjen dhe né kété rast procesi
I rivlerésimit ndérpritet, duke u zbatuar parashikimet e nenit G, té Aneksit té Kushtetutés [...] "

e. Arsyetimi ligjor i fakteve né raport me ligjin e zbatueshém

31. Bazuar né rrethanat e sipércituara, né bazén ligjore pérkatése, né jurisprudencén e Kolegjit
té Posacém té Apelimit, né konfirmimin e vullnetit té liré dhe té pavesuar pér doréhegjen nga

9E-mai|, daté 26.4.2022, ora 21:00, Re: “Komisioni — konfirmim i vullnetit t& doréheqjes nga procesi juaj i rivlerésimit ”.



statusi i magjistratit, né deklarimin e subjektit se nuk déshiron té dégjohet né seancé dégjimore,
referuar fakteve té cituara mé lart, si dhe

Duke gené se:

I.  subjekti i rivlerésimit Anila Capo (Zere) ka kérkuar deklarimin e mbarimit té statusit té
magjistratit pér shkak té doréhegjes nga statusi;

ii.  Kaéshilli i Larté Gjygésor e ka miratuar kérkesén e subjektit dhe ka vendosur deklarimin
e mbarimit té statusit té magjistratit Anila Capo (Zere), me detyré gjyqgtare né Gjykatén
e Rrethit Gjyqésor Tirané;

ili.  subjekti i rivlerésimit nuk e ka ankimuar prané Gjykatés Administrative té Apelit Tirané,
vendimin nr. *** daté 25.4.2022, té KLGJ-s€;

iv.  Komisioni kérkoi konfirmimin e shprehjes sé vullnetit té subjektit, né lidhje me
doréhegjen nga statusi i magjistratit, si dhe i béri me dije pasojat gqé vijné nga kjo
doréhegje sipas parashikimeve té nenit G té Aneksit té Kushtetutés; si dhe

v.  subjekti i rivlerésimit konfirmoi me e-mail se doréhegja nga statusi éshté me vullnet té
liré dhe té pavesuar dhe nuk déshiron té paragitet né seancé dégjimore publike.

32. Trupi gjykues vleréson se vullneti i ploté dhe i pavesuar i subjektit té rivlerésimit pér
doréhegje konfirmohet nga deklarimet e saj mé lart.

33. Trupi Gjykues i Komisionit ¢gmon se referuar fakteve té evidentuara me lart, procesi i
rivlerésimit pér subjektin e rivlerésimit Anila Capo (Zere), duhet t& ndérpritet sipas nenit G té
Aneksit té Kushtetutés.

34. Pér sa mé sipér, né referim té€ germés “b”, t& nenit 89, t&€ Kodit té Procedurave
Administrative, Komisioni vleréson se procedura administrative pér kété subjekt mund té
mbyllet pa nevojén e zhvillimi té seancés dégjimore.

35. Komisioni ¢mon se procesi i rivlerésimit pér subjektin Anila Capo (Zere) duhet ndérpreré
sipas parashikimeve té pikés 2, té nenit G, té Aneksit té Kushtetutés. Ndérprerja e procesit té
rivlerésimit pér shkak té doréhegjes sé subjektit té rivlerésimit sjell si pasojé pérfundimin e
késaj procedure administrative dhe subjekti i rivlerésimit humbet té drejtén pér t’u eméruar
gjyqtar ose prokuror i ¢do niveli, anétar i Késhillit té Larté Gjygésor ose i Késhillit té Larté té
Prokurorisé, Inspektor i Larté i Drejtésisé ose Prokuror i Pérgjithshém, pér njé periudhé 15-
vjecare bazuar né pikén 2 té nenit G té Aneksit té Kushtetutés.

PER KETO ARSYE,

Trupi gjykues i Komisionit té Pavarur té Kualifikimit, mbéshtetur né nenin G, té Aneksit té
Kushtetutés sé Republikés sé Shqipérisé, nenin 57, té ligjit nr. 84/2016, “Pér rivlerésimin
kalimtar té gjyqtaréve dhe prokuroréve né¢ Republikén e Shqipérisé€”, né germén “b”, t€ nenit
89, té ligjit nr. 44/2015, daté 30.4.2015 dhe né Kodin e Procedurave Administrative té
Republikés sé Shqipérisé,



VENDOSI:

1. Té deklarojé ndérprerjen e procesit té rivlerésimit kalimtar pér subjektin e rivlerésimit Anila
Capo (Zere), me detyré gjyqgtare né Gjykatén e Rrethit Gjygésor Tirané.

2. Ndalimin e emérimit té znj. Anila Capo (Zere), si gjyqgtar ose prokuror i ¢cdo niveli, anétar i
Késhillit t¢ Larté Gjygésor ose i Késhillit té Larté té Prokurorisé, Inspektor i Larté i
Drejtésisé ose Prokuror i Pérgjithshém, pér njé periudhé 15-vjecare.

3. Ky vendim u njoftohet subjektit té rivlerésimit, Komisionerit Publik dhe vézhguesve
ndérkombétaré dhe publikohet né fagen zyrtare té Komisionit, né pérputhje me pikén 7, té
nenit 55, té ligjit nr. 84/2016.

4. Kundér kétij vendimi lejohet ankim né Kolegjin e Posacém té Apelimit brenda 15 ditéve nga
data e njoftimit té tij dhe duhet t& dorézohet né Komisionin e Pavarur té Kualifikimit.

Ky vendim u shpall né datén 4.5.2022.

ANETARET E TRUPIT GJYKUES

Roland ILIA
Kryesues

Etleda CIFTJA Pamela QIRKO
Relatore Anétare

Sekretare gjygésore
Resilda Bilaj



